Bord na
Gaidhlig

Taic le foirm-iarrtais Taic Freumhan Coimhearsnachd 2026-28

‘S e stitiireadh a bharrachd a tha seo airson sgeama Taic Freumhan Coimhearsnachd 2025-27 air na tha Bord
na Gaidhlig suileachadh mar freagairtean airson gach ceist san foirm-iarrtais.

Tha sinn @’ moladh gu mor gu bheil sibh leughadh stitireadh na maoine cuideachd airson fios fhaighinn air na

riaghailtean airson na sgeama. Faodaidh sibh cuideachd stitireadh-measaidh a leughadh a tha toirt fios

seachad air mar a théid an iarrtas agaibh a mheasadh.

Faodar an iarrtas a chur a-steach tro phortal iarrtasan Fluxx aig bng.fluxx.io, is feumaidh sibh an iarrtas a chur
a-steach do Bhord na Gaidhlig ro 3f air Dimairt 28 Faoilleach 2025. Ma tha cruth eile den fhoirm-iarrtais no gin
de na faidhlichean stitiridh a dhith oirbh nach cuir sibh fios thugainn aig tabhartas@gaidhlig.scot is cuiridh
sinn sin air doigh dhuibh?

Comhairle san fharsaingeachd

Tha stitiireadh fhaclan ann airson a’ mhor-chuid de na ceistean gus beachd a thoirt dhuibh air an uiread mion-
fhiosrachaidh a dh’fheumas sibh a thoirt seachad. Ma tha e nas fhasa faodar puingean peileir a chleachdadh
gus gearr-chunntas a dhéanamh air bhur freagairt, ach deanaibh cinnteach gu bheil fiosrachadh gu leor air
innse.

Cuirear failte air tagraidhean ann an Gaidhlig no Beurla, ged a tha sinn gur brosnachadh tagradh a dhéanamh
sa Ghaidhlig mas urrainn dhuibh.

Ma tha ceist sam bith agaibh mu gin de na ceistean, no ma tha feum agaibh air tuilleadh taic le bhith a’ lionadh
an fhoirm iarrtais, cuiribh fios thugainn aig tabhartas@gaidhlig.scot agus ni sinn ar dicheall bhur cuideachadh.

Fiosrachadh mun tagraiche

Tagraiche

An seo bu choir dhuibh taghadh ma tha sibh cur iarrtas a-steach mar neach fa-leth no mar bhuidheann. Theid
iarraidh air daoine fa-lath an ainm a chur a-steach, no theid iarraidh oirbh taghadh co a’ bhuidheann dha bheil
an t-iarrtas agaibh, agus is e seo a’ bhuidheann dham bi sibh ceangailte ann am Fluxx.

Ma tha an t-iarrtas agaibh as leth roinn taobh a-staigh buidhne, faodaidh sibh sin a thaghadh an seo.

Luchd-conaltraidh (airson buidhnean)

Tha sinn airson fios fhaighinn co na daoine ris am bu choir dhuinn conaltradh a chumail mun iarrtas.

Bu choir dhuibh co-dhil aon neach ainmeachadh mar phriomh neach-conaltraidh, ach bhiodh e feumail daoine
eile a chur ris, leithid:

e Priomh neach-dearbhaidh: Neach a bhios a’ soighneadh aonta taic-airgid as leth na buidhne ma tha
sibh soirbheachail leis an iarrtas

e Neach-conaltraidh ionmhais: Neach a bhios a’ faighinn fios nuair a theid paighidhean a dheéanamh
(m.e. ionmhasair na buidhne, no oifigear ionmhais)

Ma tha na daoine seo air an claradh ann am Fluxx, faodaidh sibh an taghadh bhon chlar thearnach, ach mura
h-eil iad air claradh ann am Fluxx faodaidh sibh an t-ainm aca a chur sa chlar gu h-iosal.

Obair le clann no inbhich so-leonte

Theid iarraidh oirbh innse dhuinn ma tha sibh gu bhith ag obair le clann no inbhich so-lednte mar phairt den
phroiseact.

Ma tha sibh gu bhith obair leis na buidhnean seo, feumaidh sibh poileasaidh no aithris barantachaidh no dion
chloinne a chur ris an iarrtas agaibh, is bidh agaibh cuideachd a bhith ainmeachadh (nas fhaide air adhart) mar
a bhios sibh dearbhadh gu bheil luchd-libhrigidh na bhall den sgeama Dion Inbhich So-leonte (PVG) ma tha iad
ag obair ann an rol riaghlaichte (tuilleadh fiosrachaidh ri fhaighinn ann an stitireadh na maoine).

Poileasaidhean is Faidhlichean riatanach

Mar pairt den obair sgrudaidh againn air an iarrtas, feumaidh sinn diofar faidhlichean bhuaibh airson
dearbhadh gum biodh sibh comasach an aonta taic-airgid stitireadh gu h-éifeachdach ma tha an iarrtas agaibh
soirbheachail.

Tha cuid de na faidhlichean seo riatanach, is cuid air am moladh, ach déanaibh cinnteach gun cuiridh sibh an
lethbhreac as uire de na faidhlichean seo suas. Thoir suil air stilireadh na maoine gus fiosrachadh fhaighinn air
na faidhlichean a tha riatanach.

Mur eil sibh a’ cur na faidhlichean seo suas, faodaidh gun téid an iarrtas agad a dhiultadh gun measadh.

Ma tha lethbhreacan de faidhle ann am Fluxx mar tha, dean cinnteach gun e seo an lethbhreac as Uire (m.e.
cuiribh na chunntasan as uire agaibh ann seach feadhainn an uiridh), air no faodaidh tu urachadh a dheanamh
air le bhith taghadh “Add new version of document” ri a thaobh.

lomradh air @’ phroiseict
Ainm a’ phroiseict

Is e seo an t-ainm bu choir a bhith againn air bhur proiseact. Tha e nas fhearr ainm goirid ach dealbhach a
thaghadh a chuireas an ceill na tha sibh an dochas a choileanadh. Cha leig e leas gur e seo an t-ainm a bhios
agaibh nuair a bhios am proiseact a’ ruith, ach ma shoirbhicheas leis an tagradh agaibh is e seo a chleachdas
sinn nuair a bhios sinn a’ foillseachadh fiosrachadh.

Gearr-iomradh air a’ phroiseict

Tha sinn a’ coimhead airson gearr-chunntas goirid air na tha am proiseact agaibh a’ déanambh, dé a ni sibh agus
na choileanas sibh. Bu choir seo a bhith cho goirid ’s a ghabhas gus sealltainn dhuinn gu bheil I&irsinn shoilleir
ann airson a’ phroiseict agus mar a bheir e buannachd do chleachdadh no ionnsachadh na Gaidhlig.

Caite am bi am proiseact a’ tachairt?

Tha sinn airson faighinn a-mach caite an tachair gniomhachd a’ phroiseict, agus bu choir a bhith cho sonraichte
’s as urrainn dhuibh aig an ire seo (m.e. Talla-baile Stedrnabhaigh, air-loidhne tro Zoom, ionadan air feadh
Ghlaschu msaa) Leigidh seo leinn barrachd fhaighinn a-mach mu na coimhearsnachdan a bhios a’ gabhail pairt
anns a’ phroiseact agaibh.

Proiseact ur no leantainneach

Mas e leantainn air proiseact a tha sinn air a mhaoineachadh roimhe seo a th’ ann is urrainn dhuinn adhartas a
mheasadh gu ruige seo, agus tha sinn an-comhnaidh a’ coimhead airson proiseactan a bhith air a leasachadh
gach bliadhna gus an urrainn dhuinn luach an airgid nas fhearr fhaighinn. An seo bu choir dhuibh innse dhuinn
mar a dh’ionnsaich sibh bho irean nas traithe den phroiseact agus mar a choileanas sibh barrachd am-
bliadhna.

Clar-ama

Tha sinn airson faighinn a-mach cuin a bhios a’ ghniomhachd a’ tachairt. Tha e cudromach gum bi am proiseact
a’ freagairt ri clar-ama na maoine — ma tha latha toiseachaidh a’ phroiseict ro thrath is docha nach bi uine gu
leor agaibh airson bhur proiseact a dhealbhadh steidhichte air tabhartas sam bith a bheir sinn seachad, agus
ma tha an deireadh ro fhadalach is docha nach bi sinn comasach air taic a thoirt don phroiseact sa chuairt
maoineachaidh seo. Bidh sinn cuideachd a’ cleachdadh na cinn-laithean gus dearbhadh cuin a bu choir dhuibh
na h-aithisgean agaibh a chur a-steach thugainn. Bu choir dhuibh a bhith reusanta leis a’ chlar-ama agus
déanamh uiread feum de chlar-ama na maoine ’s a dh’fheumas sibh gus am proiseact a libhrigeadh gu
soirbheachail.

Priomhachasan na maoine

Seo far an urrainn dhuibh barrachd innse dhuinn mun phroiseact agaibh agus mar a tha e a’ freagairt ris na tha
sinn a’ sireadh. Faodaidh sibh gach fear de na h-amasan maoine a fhreagairt fear mu seach no freagairt a thoirt
dhaibh uile comhla, a reir dé as fhearr leibh. Chan fheum bhur proiseact gach amas maoine a choileanadh. Ann
an cuid de shuidheachaidhean tha e nas fhearr aon amas a choileanadh gu h-iomlan seach beagan anns gach
amas, ach feuchaibh ri beachdachadh an urrainn dhuibh cur ri uiread de na h-amasan sa ghabhas.

Cuimhnichibh gus coimhead ris a’ Phlana Chorporra 2023-28 againn agus gus tuilleadh fios fhaighinn air na h-

amasan a th’ againn mar bhuidheann, leis gu bheil sinn nas dualtaiche proiseactan a mhaoineachadh a tha gu
soilleir gar cuideachadh gus na toraidhean sin a libhrigeadh.

Bu choir freagairtean an seo a bhith suas ri 500 facal, ach faodaidh sibh mineachadh mar a choileanas sibh
amasan na maoine tro phuingean peileir no le bhith a’ ceangal sgriobhainn taice eile ma tha sin nas fhasa.

A’ libhrigeadh is sgrudadh a’ phroiseict
Cia mheud neach a ghabhas pairt?

Bu mhath leinn beachd fhaighinn air co mheud neach a bhios a’ libhrigeadh no a’ gabhail pairt sa phroiseact
gus tuigse fhaighinn air meud. Le ‘libhrigeadh a’ phroiseict’ tha sinn a’ ciallachadh neach sam bith a tha an sas
ann an eagrachadh no ruith eileamaidean den phroiseact (a’ gabhail a-steach rianachd, oideachadh, luchd-
ealain msaa) agus le ‘gabhail pairt’ tha sinn a’ ciallachadh an fheadhainn a gheibh buannachd bhon phroiseact
(m.e. oileanaich air turas clas, luchd-eisteachd, daoine a’ frithealadh clas Gaidhlig). Tha sinn a’ tuigsinn gur e
tuairmse a bhios an seo ann an cuid de chuisean, ach bidh an tomhas as fhearr agaibh feumail.

Sgioba a’ phroiseict

Tha sinn airson faighinn a-mach co a bhios an sas sa phroiseact agus fianais fhaicinn gum faod iad na tha sibh
an duil a dheanamh a libhrigeadh gu soirbheachail. Tha edlas sam bith air libhrigeadh proiseict na bhuannachd,
agus b’ fhearr leinn gum biodh na tachartasan air an stitiireadh le daoine a tha fileanta sa Ghaidhlig gus
déanamh cinnteach gu bheil cleachdadh a’ chanain cho math ’s a ghabhas. Ma tha sibh airson tuilleadh
fiosrachaidh a thoirt seachad na ghabhas a thoirt seachad anns an fhreagairt an seo, smaoinich air paipearan
fa leth a cheangal agus iomradh a thoirt air seo san earrann “Fiosrachadh sam bith eile”

Deé an uiread den phroiseact a tha a’ gabhail aite sa Ghaidhlig?

Tha sinn ag iarraidh beachd air an uiread gum bi gniomhachd a’ phroiseict a’ tachairt tro mheadhan na
Gaidhlig, ma gheibh e maoineachadh. Tha sinn a’ tuigsinn nach urrainn, ann an cuid de shuidheachaidhean, a
h-uile cail tachairt anns a’ Ghaidhlig, ach is e amas na maoine cleachdadh na Gaidhlig a mheudachadh far an
gabh sin deanamh.

Cia mheud seisean, tachartas, clas?

Ma tha sibh ag amas air barrachd na aon tachartas a chur air doigh (m.e sreath de thachartasan, chlasaichean)
a th' anns a' phroiseact agaibh, tha sinn airson faighinn a-mach co mheud a tha sibh an duil a chumail tro
bheatha a’ phroiseict (m.e. 1 chlas san t-seachdain = timcheall air 35 clas).

Targaidean

Bidh sinn ag iarraidh air a h-uile proiseact measadh a dhéanamh air adhartas as deéidh dha tighinn gu crioch,
mar sin an seo bu mhath leinn beachd fhaighinn air mar a ni sibh measadh air an adhartas agaibh fhad 's a tha
am proiseact agaibh a’ dol air adhart. Faodaidh sibh targaidean a shuidheachadh aig an ire seo, no a radh dé an
toradh no na builean a tha sibh an duil a thig as.

Ma shoirbhicheas leis an tagradh agaibh, théid na thargaidean seo a chur an cois an litir taic-airgid agaibh is ni
sinn coimeas eadar an t-adhartas agaibh aig deireadh a’ phroiseict agus na bha sibh an dochas a choileanadh.

Mar a chruinnicheas sibh fios air ais

Tha e cudromach dhuinn gum bi sibh a’ tional fios air ais bho chom-pairtichean a’ phroiseict a thaobh mar a
bhrosnaich am proiseact iad gu bhith a’ cleachdadh no ag ionnsachadh na Gaidhlig, gus am bi fios againn gu
bheil na proiseactan a tha sinn a’ maoineachadh a’ coileanadh ar n-amasan agus airson barrachd fhaighinn a-
mach mu na rudan a bu choir dhuinn a mhaoineachadh san am ri teachd. An seo bu mhath leinn gun innseadh
sibh dhuinn ciamar a ni sibh conaltradh le com-pairtichean (tro shuirbhidhean, buidhnean focais no foirmean
fios-air-ais mar eisimpleir) agus mar a gheibh sibh am fiosrachadh sin thugainn. Bu choir seo bhur cuideachadh
le bhith a’ dealbhadh phroiseactan san am ri teachd.

lonmbhais

Cosgaisean iomlan

Dé cosgais iomlan a’ phroiseict agaibh, a’ toirt a-steach cosgaisean agus taic neo-ionmhasail uile. Bheir seo
beachd dhuinn air meud a’ phroiseict agaibh.

larrtas maoineachaidh

Is e seo an t-suim a tha sibh ag iarraidh bho Bhord na Gaidhlig agus na chleachdas sinn gus an tagradh agaibh a
mheasadh. Faodaidh sibh suas ri £5,000 iarraidh ma tha proiseact a’ maireachdainn suas ri 12 miosan no suas
ri £10,000 ma tha proiseact a’ maireachdainn nas fhaide na 12 miosan.

Cuimhnichibh nach urrainn dhuinn ach suas ri 80% de chosgaisean iomlan a’ phroiseict a mhaoineachadh, no
dh'fhaodadh gun teid an tagradh agaibh a dhitltadh gun mheasadh. Mar as isle an aireamh sa cheud de na
cosgaisean iomlan a dh’iarras sibh is ann as fhearr a tha coltach a théid an iarrtas a sgoradh..

Teachd-a-steach / Cosgaisean

An seo tha sinn airson barrachd fhaighinn a-mach mu na diofar rudan air a bheil duil agaibh airgead a chosg,
agus co as a thig maoineachadh. Tuigidh sinn gum faod sin atharrachadh thar uine, ach mas urrainn dhuibh a
bhith cho sonraichte ’s a ghabhas cuidichidh sin sinn le bhith a” measadh an tagraidh.

Tha taic neo-ionmhasail ceadaichte, agus ma tha rudeigin ann a tha air a thoirt seachad mar thabhartas neo-
ionmhasail (leithid Uine shaor-thoileach) bu choir luach airgid seo a chur anns na colbhan teachd-a-steach agus
caiteachais gus am bi iad a’ maidseadh.

Tha e cudromach gum bi na chosgaisean agus an teachd-a-steach iomlan a tha san amharc ionann, leis nach
urrainn dhuinn barrachd maoineachaidh a thoirt seachad na theid iarraidh agus ma tha proiseact a’ coimhead
mar nach biodh teachd-a-steach gu leor aige chan urrainn dhuinn taic a thoirt dha nas motha.Ma tha e nas
fhasa dhuibh cruth eadar-dhealaichte a chleachdadh (leithid cliath-dhuilleag Excel) faodaidh sibh sin a
chleachdadh an aite a’ chlair an seo..

Notaichean air a’ bhuidseat

Bord na Gaidhlig — Taic le foirm-iarrtais Taic Freumhan Coimhearsnachd 2026-28 5/7



Ma tha dad ann a bu mhath leibh innse dhuinn no mineachadh a bharrachd mun bhuidseat nach deigheadh sa
chlar leigibh fios dhuinn an seo.

Arainneachd, Co-ionannachd, lomadachd & In-ghabhalachd

Mar bhuidheann phoblach tha e mar dhleastanas oirnn seasmhachd arainneachd a bhrosnachadh, cho math ri
cothroman do dhaoine 0ga a tha, no a bha, fo chiiram agus déanamh cinnteach gu bheil proiseactan fosgailte
do dhaoine de gach cul-raon. Anns a’ cheist seo tha sinn airson gun smaoinich sibh air mar a bheireadh bhur
proiseact buaidh air na tri racintean sin agus deé as urrainn dhuibh a dhéanamh gus cuideachadh.

Gheibh sibh tuilleadh a-mach bho Cultar airson Cliomaid Alba mu mar as urrainn dhuibh bhur sgaoilidhean

carboin a lughdachadh, agus innealan airson mion-sgrudadh agus aithris a dheanamh air oidhirpean na
buidhne agaibh.

Gheibh sibh tuilleadh a-mach mu na dleastanasan againn gus taic a thoirt do chlann a tha, no a bha, fo churam
air larach-lin CELCIS — lonad Sar-mhathais do Churam is Dion do Chloinne.

Gheibh sibh teamplaid de phoileasaidh Co-ionnanachd, lomadachd & In-ghabhalachd air larach-lin ACAS an
seo.

Mur eil sibh den bheachd gum bi na feartan seo a bhuntainn ris a’ phroiseict agaibh, beachdaich carson a tha
seo is cuiribh am fiosrachadh sa bhogsa, leis gum bi buaidh air sgor an iarrtas agaibh mur eil sibh
beachdachadh air seo ann an doigh iomchaidh.

A’ toirt aithne do thaic maoineachaidh

Mar bhuidheann phoblach tha e cudromach dhuinn gu bheil fios aig a’ mhor-shluagh caite bheil ar
maoineachadh ga chaitheamh, agus is ann air sgath sin a tha e cudromach gun comharraich sibh, far a bheil sin
iomchaidh, gun tug Bord na Gaidhlig maoineachadh don phroiseact agaibh. An seo tha sinn ag iarraidh oirbh
mineachadh mar a tha sibh am beachd seo a dhéanamh (agus tha stitireadh coileanta ri fhaighinn anns an
Stitireadh Aithneachaidh againn a thaobh na tha sinn a’ suileachadh).

Fiosrachadh a bharrachd

Ma tha dad sam bith eile a bu mhath leibh innse dhuinn mun phroiseact agaibh no a bu mhath leibh
soilleireachadh san tagradh, faodaidh sibh am bogsa seo a chleachdadh. Chan fheum sibh seo a dhéanamh,
agus faodaidh uiread de dh'fhiosrachadh a bhith ann's a ghabhas. Cuimhnichibh, ma tha sibh airson
sgriobhainnean taice eile a chur ris an tagradh, faodaidh sibh iad sin a chur suas san earrann sgriobhainnean
aig deireadh am foirm.

Dearbhadh

Tha an earrann seo ann airson dearbhadh gu bheil sibh air riaghailtean na sgeama a’ leantainn is gu bheil sibh
riaraichte leis mar a theid am fiosrachadh agad a chleachdadh.

Theid iarraidh ort cuideachd a bhith dearbhadh gum bi sibh a’ coileanadh poileasaidhean Obair Cothromach
aig Riaghaltas na h-Alba ma tha sibh soirbheachail leis an iarrtas agaibh.

Tha tuilleadh stitireadh air mar a tha sinne aig Bord na Gaidhlig a’ cur an gniomh poileasaidh Obair
Cothromach ri fhaighinn an seo, is tha stilireadh bho Riaghaltas na h-Alba air am poileasaidh ri fhaighinn an
seo.

Feumaidh sibh gabhail ris a seo no chan urrainn dhuinn an iarrtas agad a mheasadh.

Theid iarraidh oirbh cuideachd fios a thoirt air mar a chuala tu mu dheidhinn na maoine, is taghadh agad seo a
fhreagairt, gus taic a chumail rinn a thaobh tagraidhean a ruigsinn.

Ma tha ceist sam bith agaibh mu gin de na ceistean, no ma tha feum agaibh air tuilleadh taic le bhith a’ lionadh
an fhoirm iarrtais, cuiribh fios thugainn aig tabhartas@gaidhlig.scot agus ni sinn ar dicheall bhur cuideachadh.

Eachdraidh faidhle

vl — 21 Damhair 2025 — Air fhoillseachadh

